
TINTA KATA 
KETUA SETIAUSAHAKETUA SETIAUSAHA

Assalamualaikum warahmatullahi wabarakatuh
dan salam sejahtera.

Syukur ke hadrat Allah SWT kerana dengan izin-
Nya, Buletin Integriti Kementerian Pendidikan
Tinggi (KPT) Tahun 2024 dapat diterbitkan
sebagai salah satu wadah untuk berkongsi
program-program dan aktiviti-aktiviti yang telah
dilaksanakan oleh Unit Integriti KPT.

MEMBUDAYAKAN TATAKELOLA
BERINTEGRITI DI KEMENTERIAN
PENDIDIKAN TINGGI

Integriti perlu diterapkan dalam tatakelola
di sesebuah organisasi bagi memastikan
pentadbiran yang lebih cekap, mantap dan
berkualiti. Dalam hal ini tatakelola
berintegriti bukan hanya sekadar suatu
ungkapan di atas kertas, tetapi merupakan
budaya yang mesti diamalkan dalam setiap
aspek pentadbiran dan pengurusan – dari
peringkat Kementerian, Jabatan, Agensi
hinggalah ke Institusi Pendidikan Tinggi. 

Sepanjang tahun 2024, Unit Integriti KPT
telah melaksanakan pelbagai inisiatif dalam
memperkukuh dan membudayakan
tatakelola berintegriti di Kementerian,
antaranya:

Menyelaras pelaksanaan Laporan
Strategi Pembanterasan Rasuah
Nasional (NACS) 2024-2028 di mana  KPT
merupakan peneraju bagi Substrategi 6
iaitu Menambah baik pelaksanaan Kursus
Integriti dan Antirasuah di institusi
pengajian tinggi dan Substrategi 13 iaitu
Mengendalikan Kursus Integriti dan
Antirasuah untuk pendidik di institusi
pengajian tinggi.

Memantau pelaksanaan Pelan
Organisasi Antirasuah (OACP) KPT 2022-
2026 oleh Bahagian dan Unit di bawah KPT
bagi memastikan setiap inisiatif yang
dirancang dapat dilaksanakan dengan
efektif ke arah tadbir urus baik pendidikan
tinggi dan modal insan berintegriti.

Kemuncak pencapaian Unit Integriti KPT
pada tahun 2024 adalah mendapatkan
pensijilan bagi Manual Pengurusan
Anti-Bribery Management Systems
(ABMS) MS ISO 37001:2016. Kejayaan ini
menggambarkan komitmen Kementerian
dalam melaksanakan sistem pengurusan
antirasuah yang sistematik dan berkesan.



Integriti adalah benih yang perlu disemai dalam setiap aspek kehidupan dan pekerjaan
bagi memastikan kejayaan jangka panjang, dalam sektor perkhidmatan awam,
khususnya  sektor pendidikan tinggi. Oleh itu, saya menyeru seluruh warga Kementerian
Pendidikan Tinggi untuk terus mengamalkan nilai integriti dalam setiap tindakan serta
memainkan peranan sebagai ejen perubahan dalam memperkukuh dan memartabatkan
tatakelola berintegriti di Kementerian.

Selain itu, saya ingin merakamkan penghargaan kepada Unit Integriti KPT atas komitmen
dan usaha berterusan dalam menerajui pelbagai inisiatif pemerkasaan integriti di KPT.
Dengan iltizam yang tinggi dan usaha yang berterusan, kita mampu menuai kejayaan
melalui budaya kerja yang berpaksikan integriti, kejujuran, dan ketelusan.

AKHIR BICARA

Akhir kata, tahniah kepada semua yang telah menyumbang dalam penerbitan Buletin
Integriti ini. Semoga inisiatif ini menjadi antara pemangkin dalam membudayakan
tatakelola berintegriti di Kementerian, sekali gus memperkukuh kualiti sistem
penyampaian perkhidmatan awam.

Sekian, terima kasih.

YBHG. DATO’ SERI IR. DR. ZAINI BIN UJANG
KETUA SETIAUSAHA
KEMENTERIAN PENDIDIKAN TINGGI

MENYEMAI INTEGRITI, MENUAI KEJAYAANMENYEMAI INTEGRITI, MENUAI KEJAYAAN



Anti-Bribery Management System (ABMS) MS
ISO 37001:2016 adalah sistem pengurusan anti-
rasuah yang diperkenalkan oleh International
Organization for Standardization (ISO) bagi
membantu organisasi mencegah, mengesan,
dan menangani risiko rasuah secara sistematik.
ABMS merupakan sistem kawalan dalaman
sesebuah organisasi secara sukarela bagi
mengesan, mencegah, mengendalikan,
menguat kuasa, menilai serta menambah baik
langkah pengurusan anti-rasuah secara
berkesan. Ia juga merupakan satu instrumen
yang fleksibel dan dapat disesuaikan dengan
risiko rasuah yang mungkin dihadapi oleh
mana-mana organisasi.

Di Malaysia, ABMS telah diadaptasi sebagai
sebahagian daripada usaha memperkukuh
sistem tadbir urus dalam sektor awam dan
swasta. Antara manfaat pelaksanaan ABMS
adalah meningkatkan reputasi organisasi,
mengurangkan risiko rasuah, serta memastikan
pematuhan terhadap peraturan yang
ditetapkan. Selain itu, ia turut menggalakkan
budaya kerja beretika, yang secara tidak
langsung dapat meningkatkan kecekapan
operasi dan daya saing organisasi.

Dalam hal ini, Kementerian Pendidikan Tinggi
(KPT) telah menunjukkan komitmen tinggi bagi
memperkukuh integriti dan akauntabiliti
dengan memperoleh pensijilan ABMS MS ISO
37001:2016. Usaha ini menandakan kejayaan
besar KPT dalam mewujudkan sistem
pengurusan anti-rasuah yang sistematik dan
berkesan.

PENSIJILAN ANTI-BRIBERY MANAGEMENT SYSTEM (ABMS)
MS ISO 37001:2016: LANGKAH PROGRESIF KEMENTERIAN

PENDIDIKAN TINGGI DALAM MEMPERKUKUH INTEGRITI

PENSIJILAN ANTI-BRIBERY MANAGEMENT SYSTEM (ABMS)
MS ISO 37001:2016: LANGKAH PROGRESIF KEMENTERIAN
PENDIDIKAN TINGGI DALAM MEMPERKUKUH INTEGRITI

PERJALANAN PENSIJILAN ABMS KPT

Unit Integriti KPT telah melaksanakan
Bengkel Pembangunan Manual ABMS dari
16 Ogos hingga 24 Oktober 2023 untuk
membangunkan manual pengurusan yang
mematuhi piawaian ABMS. Selepas
beberapa siri semakan, Manual Pengurusan
ABMS telah dipersetujui oleh Setiausaha
Bahagian dan Ketua Unit. Pada 12 Mac 2024,
YBhg. Dato’ Seri Ir. Dr. Zaini bin Ujang, Ketua
Setiausaha KPT, menandatangani manual
tersebut sebagai langkah penting dalam
pelaksanaan ABMS di KPT.

AUDIT DALAMAN DAN PENGAUDITAN
PENSIJILAN

Sebagai persediaan untuk pensijilan, Sesi
Audit Dalaman ABMS dilaksanakan pada 29
dan 30 April 2024, dengan hasil audit
menunjukkan tiada Laporan Ketidakpatuhan
(NCR), namun beberapa Laporan Peluang
Penambahbaikan (OFI) dikenal pasti. Sesi
Pengauditan Pensijilan ABMS - Peringkat 1
oleh SIRIM QAS International Sdn. Bhd.
diadakan pada 27 dan 28 Jun 2024, diikuti
dengan pengauditan Peringkat 2 pada 24
hingga 26 Julai 2024.

(MESYUARAT JAWATANKUASA AUDIT DALAMAN ABMS)



PENSIJILAN ANTI-BRIBERY MANAGEMENT SYSTEM (ABMS)
MS ISO 37001:2016: LANGKAH PROGRESIF KEMENTERIAN

PENDIDIKAN TINGGI DALAM MEMPERKUKUH INTEGRITI

PENSIJILAN ANTI-BRIBERY MANAGEMENT SYSTEM (ABMS)
MS ISO 37001:2016: LANGKAH PROGRESIF KEMENTERIAN
PENDIDIKAN TINGGI DALAM MEMPERKUKUH INTEGRITI

(UNIT INTEGRITI)

(BAHAGIAN BIASISWA)

(BAHAGIAN PEMBANGUNAN)

(BAHAGIAN KEWANGAN)

(BAHAGIAN DASAR DAN PENYELIDIKAN)

Dengan usaha dan komitmen semua pihak, KPT akhirnya memperoleh pensijilan ABMS pada 19
Ogos 2024. Skop pensijilan adalah Sistem Pengurusan Anti-Bribery bagi Perkhidmatan
Pendidikan Tinggi merangkumi pengurusan biasiswa, dasar dan penyelidikan, Perolehan dan
Pengurusan Kewangan, Integriti dan Tadbir Urus organisasi termasuk Undang-Undang dan
Akaun. 



Memantau proses kerja
dan mengukur pencapaian
objektif ABMS;

01.

02. Menilai keberkesanan kawalan
dalaman bagi memastikan
keberkesanan sistem;

03. Menghebahkan Polisi
Antirasuah KPT kepada
semua warga kerja; dan

04.
Mengaplikasikan polisi tersebut
dalam setiap proses kerja bagi
memastikan budaya anti-rasuah
terus diterapkan.

(SESI PENGANUGERAHAN SIJIL ANTI-BRIBERY MANAGEMENT SYSTEM (ABMS))

Sesi penganugerahan Sijil ABMS MS ISO 37001:2016 telah disempurnakan oleh YBrs. Ts. Md. Adha
bin Rahmat pada Majlis Sambutan Hari Integriti Nasional Peringkat KPT 2024, pada 14 November
2024.

PELAKSANAAN DAN PEMANTAPAN ABMS

Selepas memperoleh pensijilan, cabaran utama adalah untuk memastikan Manual Pengurusan
ABMS KPT digunakan secara menyeluruh. Sehubungan itu, setiap Bahagian/Unit di KPT adalah
bertanggungjawab untuk:

PENGHARGAAN DAN HARAPAN

Dengan kejayaan ini, diharapkan segala usaha penambahbaikan yang telah dilaksanakan akan terus
memperkukuh integriti, akauntabiliti, dan tadbir urus dalam KPT. Lebih penting lagi, ia akan
membantu menurunkan taraf risiko KPT daripada organisasi berisiko tinggi kepada
organisasi berisiko sederhana atau rendah.

Semoga kejayaan ini menjadi langkah permulaan ke arah budaya kerja yang lebih bersih, telus, dan
berintegriti. 

(SAMBUTAN HARI INTEGRITI NASIONAL PERINGKAT KEMENTERIAN PENDIDIKAN TINGGI TAHUN 2024)

(SESI LAFAZ IKRAR BEBAS RASUAH (IBR))(SAMBUTAN HARI INTEGRITI NASIONAL PERINGKAT KPT
TAHUN 2024 DIRASMIKAN OLEH YBHG. DATUK MOHAMAD
AZHAN BIN MD. AMIR, TIMBALAN KETUA SETIAUSAHA
(PENGURUSAN DAN PEMBANGUNAN) KPT)

(SESI WACANA INTEGRITI KPT SIRI 3 TAHUN 2024)

PENSIJILAN ANTI-BRIBERY MANAGEMENT SYSTEM (ABMS)
MS ISO 37001:2016: LANGKAH PROGRESIF KEMENTERIAN

PENDIDIKAN TINGGI DALAM MEMPERKUKUH INTEGRITI

PENSIJILAN ANTI-BRIBERY MANAGEMENT SYSTEM (ABMS)
MS ISO 37001:2016: LANGKAH PROGRESIF KEMENTERIAN
PENDIDIKAN TINGGI DALAM MEMPERKUKUH INTEGRITI

SUMBER RUJUKAN :
1. Manual Pengurusan ABMS Kementerian Pendidikan Tinggi

2. Majlis Sambutan Hari Integriti Nasional Peringkat Kementerian Pendidikan Tinggi (KPT) Tahun 2024
 (https://www.mqa.gov.my/new/hariintegriti2024.cfm#gsc.tab=0)



INSENTIF

PENGUATKUASAAN

SUARA RAKYAT

KEBERTANGGUNGJAWABAN
AWAM

PENDIDIKAN

KPT MENERAJUI DUA (2)  SUBSTRATEGI DALAM NACS:

INDEKS PERSEPSI RASUAH MALAYSIA: PERANAN

KEMENTERIAN PENDIDIKAN TINGGI DALAM MENCAPAI

KEDUDUKAN KE-25 DUNIA MENJELANG 2033

INDEKS PERSEPSI RASUAH MALAYSIA: PERANAN
KEMENTERIAN PENDIDIKAN TINGGI DALAM MENCAPAI

KEDUDUKAN KE-25 DUNIA MENJELANG 2033

Indeks Persepsi Rasuah (CPI) merupakan satu ukuran global yang menilai tahap rasuah dalam
sektor awam sesebuah negara berdasarkan pelbagai sumber data dan penilaian pakar. Malaysia
kini berusaha untuk memperbaiki kedudukannya dalam CPI dan mencapai matlamat menjadi
antara 25 negara terbaik dalam indeks ini menjelang tahun 2033.

Skor CPI Malaysia bagi tahun 2024 kekal pada 50 mata, sama seperti tahun 2023. Dari segi
kedudukan global, Malaysia berada di tangga ke-57 daripada 180 negara. Dalam kalangan negara
ASEAN, Malaysia masih berada di belakang Singapura yang mencatatkan 84 mata, namun
mengatasi Vietnam (40 mata) dan Indonesia (37 mata).

Substrategi 13:Substrategi 6:

Menambah baik pelaksanaan Kursus Integriti
dan Antirasuah (KIAR) di institusi pendidikan
tinggi.

Mengendalikan kursus integriti dan
antirasuah untuk pendidik di institusi
pendidikan tinggi.

STRATEGI PEMBANTERASAN RASUAH NASIONAL
(NACS) 2024-2028

Antara perkembangan positif dalam usaha membanteras
rasuah di Malaysia termasuk pelancaran Strategi
Pembanterasan Rasuah Nasional (NACS) 2024-2028
oleh YAB Datuk Seri Anwar Ibrahim, Perdana Menteri
Malaysia, pada 7 Mei 2024. Strategi ini bertujuan
memperkukuh tadbir urus, meningkatkan integriti, dan
memperhebat usaha antirasuah negara. Ia meneruskan
kesinambungan Pelan Antirasuah Nasional (NACP) 2019-
2023 yang telah berakhir pada Disember 2023.
Secara keseluruhan, NACS menekankan lima (5) strategi
utama:



(SAMBUTAN HARI INTEGRITI NASIONAL PERINGKAT KPT TAHUN 2024 & SESI PELANCARAN MODUL KURSUS INTEGRITI DAN
ANTIRASUAH KIAR 2.0)

Modul Kursus Integriti dan Anti Rasuah (KIAR) telah diperkenalkan pada tahun 2020 hasil
kerjasama antara Kementerian Pendidikan Tinggi (KPT) dan Suruhanjaya Pencegahan Rasuah
Malaysia (SPRM). Pada peringkat awal, modul ini mengandungi lapan (8) modul utama yang
bertujuan untuk meningkatkan kesedaran dan kefahaman mahasiswa mengenai nilai integriti
serta bahaya rasuah dalam masyarakat.

Pelaksanaan KIAR sebagai kursus wajib dalam Mata Pelajaran Pengajian Umum (MPU) adalah
hasil keputusan Jawatankuasa Khas Kabinet Mengenai Anti Rasuah (JKKMAR) Siri 14 Bil. 1/2021.
Bermula tahun 2021, semua institusi pendidikan tinggi (IPT) di bawah KPT, termasuk universiti
awam, politeknik, kolej komuniti, dan institusi swasta, telah menawarkan KIAR sebagai kursus
elektif. Seterusnya, pada tahun 2023, KIAR secara rasmi dimasukkan dalam MPU dan diwajibkan
kepada semua pelajar IPT.

Bagi memperkukuh dan menambah baik pelaksanaan kursus ini, KPT telah menubuhkan
Jawatankuasa Teknikal Pembangunan KIAR yang diketuai oleh Prof. Madya Dr. Fazilah binti Idris
dari Universiti Kebangsaan Malaysia (UKM). Jawatankuasa ini dianggotai oleh pegawai-pegawai
SPRM, wakil-wakil institusi pengajian tinggi, Institut Integriti Malaysia, dan beberapa agensi
berkaitan. Tugas utama jawatankuasa ini adalah untuk menyemak semula kandungan modul asal
serta membangunkan versi baharu yang dikenali sebagai Modul KIAR 2.0.

MODUL KURSUS INTEGRITI DAN ANTIRASUAH (KIAR 2.0)

INDEKS PERSEPSI RASUAH MALAYSIA: PERANAN

KEMENTERIAN PENDIDIKAN TINGGI DALAM MENCAPAI

INDEKS PERSEPSI RASUAH MALAYSIA: PERANAN
KEMENTERIAN PENDIDIKAN TINGGI DALAM MENCAPAI

KEDUDUKAN KE-25 DUNIA MENJELANG 2033



(SESI PELANCARAN MODUL KURSUS INTEGRITI DAN ANTIRASUAH KIAR  2.0)

Modul KIAR 2.0 telah dilancarkan semasa Majlis Sambutan Hari Integriti Nasional Peringkat
KPT pada 14 November 2024. Dalam modul baharu ini, dua (2) modul tambahan telah
diperkenalkan, iaitu "Rasuah Dihina, Maruah Dibina" dan "Pembudayaan Integriti dan Institusi
Sosial", menjadikan jumlah keseluruhan modul terkini sebanyak sepuluh (10) modul. Modul
baharu ini telah digunakan oleh kohort pelajar mulai Semester 1 sesi 2023/2024, dengan
penekanan terhadap aspek pencegahan rasuah serta penerapan nilai integriti dalam pelbagai
konteks kehidupan.

Dengan adanya Modul KIAR 2.0, diharapkan usaha membanteras rasuah dapat diperkukuh
melalui pendidikan berasaskan nilai, seterusnya melahirkan graduan yang berintegriti tinggi
serta mampu menyumbang secara signifikan ke arah pembentukan masyarakat bebas
rasuah di Malaysia.

KESIMPULAN

Mencapai kedudukan ke-25 dalam CPI menjelang tahun 2033 memerlukan usaha bersepadu
dari semua sektor, termasuk pendidikan tinggi. Dengan pelaksanaan strategi di bawah NACS
dan penambahbaikan modul KIAR 2.0, KPT berperanan dalam membentuk generasi yang
lebih berintegriti. Melalui pendidikan, kesedaran, dan tadbir urus yang telus, Malaysia
berpotensi menjadi sebuah negara bebas rasuah dan lebih berdaya saing di peringkat global.

1. Indeks Persepsi Rasuah: Skor Malaysia kekal 50 mata, tiada perubahan
https://www.utusan.com.my/nasional/2025/02/indeks-persepsi-rasuah-skor-malaysia-kekal-50-mata-tiada-perubahan/

2. Modul Kursus Integriti dan Antirasuah (KIAR) 2.0
https://jpt.mohe.gov.my/index.php/en/hei/public-hei/ua-reference-documents/154-bahan-kursus-integriti-dan-antirasuah-kiar

SUMBER RUJUKAN :

3. Strategi Pembanterasan Rasuah Nasional (NACS) 2024-2028
https://www.sprm.gov.my/admin/uploads_publication/strategi-pembanterasan-rasuah-nasional-2024-2028--my-08052024.pdf

4. SPRM Semarakkan Budaya Antirasuah Bersama Warga KPT
https://www.sprm.gov.my/index.php?id=21&page_id=103&contentid=3471&cat=BP



Integriti dalam perkhidmatan awam merupakan elemen utama dalam memastikan pentadbiran
Kerajaan yang telus dan adil. Tanpa integriti, perkhidmatan awam boleh terdedah kepada amalan
rasuah, salah guna kuasa, dan penyelewengan. Dalam hal ini, Ketua Jabatan yang mengetuai
sesebuah organisasi memainkan peranan penting dalam usaha memupuk budaya kerja yang
berintegriti.

TUGAS KAWALAN DAN PENGAWASAN TATATERTIB OLEH KETUA JABATAN

Peraturan 3 .(1), Peraturan-Peraturan Pegawai Awam (Kelakuan dan Tatatertib) 1993 telah
memperuntukkan bahawa kawalan dan pengawasan tatatertib adalah menjadi tugas tiap-tiap
pegawai ke atas pegawai bawahannya.

C

Ketua Jabatan/Penyelia yang gagal menjalankan kawalan dan pengawasan tatatertib ke atas
pegawai bawahannya hendaklah disifatkan cuai dalam melaksanakan tugasnya dan boleh
dikenakan tindakan tatatertib selaras dengan Peraturan Peraturan 3 .(2), P.U.(A) 395/1993.C

PERANAN KETUA JABATAN DALAM MEMUPUK INTEGRITI DALAM

PERKHIDMATAN AWAM

PERANAN KETUA JABATAN DALAM MEMUPUK INTEGRITI DALAM
PERKHIDMATAN AWAM

MAKA MENJADI TUGAS TIAP-TIAP PEGAWAI
UNTUK MENJALANKAN KAWALAN DAN
PENGAWASAN TATATERTIB KE ATAS PEGAWAI
BAWAHANNYA DAN MENGAMBIL TINDAKAN
YANG SESUAI DENGAN SEBERAPA SEGERA YANG
MUNGKIN BAGI APA-APA PELANGGARAN MANA-
MANA PERUNTUKAN PERATURAN-PERATURAN
INI.

PERATURAN 3 .(1)CPERATURAN 3 .(1)C PERATURAN 3 .(2)CPERATURAN 3 .(2)C

SESEORANG PEGAWAI YANG GAGAL UNTUK
MENJALANKAN KAWALAN DAN PENGAWASAN KE
ATAS PEGAWAI BAWAHANNYA, ATAU UNTUK
MENGAMBIL TINDAKAN TERHADAP PEGAWAI
BAWAHANNYA YANG MELANGGAR MANA-MANA
PERUNTUKAN PERATURAN-PERATURAN INI
HENDAKLAH DISIFATKAN CUAI DALAM
MELAKSANAKAN TUGASNYA DAN TIDAK
BERTANGGUNGJAWAB, DAN DIA BOLEH
DIKENAKAN TINDAKAN TATATERTIB.



Memberi penerangan tentang do’s and don'ts di
bawah   Peraturan-Peraturan Pegawai Awam
(Kelakuan dan Tatatertib) 1993 dan Pekeliling
Perkhidmatan Sumber Manusia (PPSM) 

Memberi pendedahan tentang 4 Kesalahan
Utama di bawah Akta Suruhanjaya Pencegahan
Rasuah Malaysia (ASPRM) 2009

Menggalakkan pegawai menyertai kursus
berkaitan bidang tugas mereka seperti
kewangan dan perolehan bagi meningkatkan
kemahiran

11

22

33

1. Kepimpinan Melalui Teladan

Menjadi contoh dan teladan yang baik adalah amat
penting dalam memupuk integriti di tempat kerja.
Jika pemimpin menunjukkan ketelusan, kejujuran,
dan etika kerja yang tinggi, maka pegawai bawahan
juga akan terdorong untuk mencontohi amalan
tersebut. Sebaliknya, jika terlibat dalam amalan
rasuah, salah guna kuasa, atau penyelewengan,
maka  pegawai bawahan juga mungkin menganggap
amalan tersebut sebagai sesuatu yang normal atau
amalan biasa yang diterima. 

2. Memberikan Pendidikan dan Kesedaran
tentang Integriti

Pendidikan dan latihan berterusan adalah kunci
dalam membentuk pegawai awam yang berintegriti.
Antara inisiatif yang boleh diambil oleh Ketua
Jabatan adalah:  

3. Mengambil Tindakan Tegas dan
Melaporkan Salah Laku Pegawai
dengan Segera

Ketua Jabatan hendaklah bertindak
tegas dan melaporkan sebarang
pelanggaran tatakelakuan dengan
seberapa segera yang mungkin kepada
Pihak Berkuasa Tatatertib yang
berkenaan. Kelewatan mengambil
tindakan tatatertib ke atas pegawai
boleh menjejaskan emosi pegawai,
peluang untuk kenaikan pangkat,
peluang untuk melanjutkan pelajaran,
pencalonan untuk pemberian pingat,
dan sebagainya. Tindakan disiplin juga
penting sebagai pengajaran kepada
pegawai dan pegawai awam yang lain.

4. Pengamalan Prinsip H.E.M.A.T
dalam Meningkatkan Kualiti
Penyampaian Perkhidmatan yang
Berintegriti

Y.A.B Perdana Menteri telah
menetapkan iltizam Kerajaan untuk
melaksanakan islah dalam
perkhidmatan awam terutamanya
berkaitan elemen tatakelola dan
integriti.   Dalam hal ini, prinsip
H.E.M.A.T menghendaki pegawai awam
untuk sentiasa berani berhijrah selaras
dengan tuntutan perubahan semasa.
Sehubungan itu, Ketua Jabatan
hendaklah menerapkan prinsip
H.E.M.A.T dalam organisasi bagi
membentuk budaya kerja yang berdaya
saing, cekap dan berintegriti.

LANGKAH-LANGKAH MEMPERKASA DAN
MEMBUDAYAKAN INTEGRITI DI TEMPAT KERJA

PERANAN KETUA JABATAN DALAM MEMUPUK INTEGRITI DALAM

PERKHIDMATAN AWAM

PERANAN KETUA JABATAN DALAM MEMUPUK INTEGRITI DALAM
PERKHIDMATAN AWAM



Kesimpulannya, kawalan dan pengawasan oleh Ketua Jabatan terhadap pegawai bawahannya amat
penting dalam memelihara integriti di tempat kerja. Dalam hal ini, usaha-usaha memperkasa integriti
hendaklah dilaksanakan berterusan bagi menjamin sistem pentadbiran yang cekap, telus dan beretika.

SUMBER RUJUKAN :
1. Peraturan-Peraturan Pegawai Awam (Kelakuan dan Tatatertib) 1993
2. Surat Edaran Jabatan Perkhidmatan Awam bertarikh 18 April 2024 berhubung Peningkatan Kualiti Penyampaian Perkhidmatan yang Berintegriti



MEMAHAMI EMPAT (4) KESALAHAN UTAMA RASUAH DI BAWAH AKTA

SURUHANJAYA PENCEGAHAN RASUAH MALAYSIA (ASPRM) 2009
MEMAHAMI EMPAT (4) KESALAHAN UTAMA RASUAH DI BAWAH AKTA

SURUHANJAYA PENCEGAHAN RASUAH MALAYSIA (ASPRM) 2009

Sebagai pegawai badan awam, adalah penting untuk kita memahami empat (4) kesalahan utama
rasuah di bawah Akta Suruhanjaya Pencegahan Rasuah Malaysia 2009 [Akta 694] seperti berikut: 

1. Meminta/Menerima Rasuah (Seksyen 16 (a) & 17(a), [Akta 694])
Seseorang yang meminta atau menerima suapan sebagai dorongan/upah untuk melakukan atau
tidak melakukan sesuatu berkaitan tugas rasmi boleh dikenakan tindakan undang-undang.

2. Menawar/Memberi Rasuah (Seksyen 17(b), [Akta 694])
Seseorang yang menawarkan atau memberi suapan sebagai dorongan/upah kepada ejen/pegawai
awam untuk melakukan atau tidak melakukan sesuatu berkaitan tugas rasmi.

3. Membuat Tuntutan Palsu (Seksyen 18, [Akta 694])
Seseorang yang mengemukakan dokumen yang mengandungi butiran palsu dengan niat untuk
memperdayakan prinsipal/majikan walaupun tidak menerima sebarang manfaat.

Contoh: Pegawai badan awam membuat perakuan palsu bagi bekalan/perkhidmatan yang: 

Contoh: Pegawai badan awam meminta rasuah dalam bentuk wang ringgit sebagai
dorongan/upah bagi mempercepatkan kelulusan projek yang bercanggah dengan peraturan
Kerajaan semasa yang berkuatkuasa.

Contoh: Kontraktor memberi hadiah bernilai tinggi kepada pegawai Kerajaan untuk
mendapatkan projek.

DITERIMA TETAPI
TIDAK MENGIKUT

KUANTITI/SPESIFIKASI
YANG DITETAPKAN; 

DITERIMA TETAPI
TIDAK MENGIKUT

TEMPOH MASA YANG
DITETAPKAN; ATAU

LANGSUNG TIDAK
DITERIMA.

11 22 33



MEMAHAMI EMPAT (4) KESALAHAN UTAMA RASUAH DI BAWAH AKTA

SURUHANJAYA PENCEGAHAN RASUAH MALAYSIA (ASPRM) 2009
MEMAHAMI EMPAT (4) KESALAHAN UTAMA RASUAH DI BAWAH AKTA

SURUHANJAYA PENCEGAHAN RASUAH MALAYSIA (ASPRM) 2009

DIBERI SIJIL PENGHARGAAN
DIPERTIMBANGKAN UNTUK PENCALONAN
ANUGERAH DI PERINGKAT PERSEKUTUAN
ATAU NEGERI

21

SUMBER RUJUKAN :
1. Akta Suruhanjaya Pencegahan Rasuah Malaysia 2009 [Akta 694]
2. Surat Pengiktirafan kepada Penjawat Awam yang Melaporkan Pemberian atau Penerimaan Rasuah bertarikh 11 Mei 2011

4. Menyalahgunakan Jawatan/Kedudukan (Seksyen 23, Akta 694)
Pegawai badan awam yang menyalahgunakan jawatan atau kedudukan mereka untuk
mendapatkan suapan bagi kepentingan diri sendiri, saudara atau sekutunya.

PENALTI BAGI EMPAT (4) KESALAHAN UTAMA RASUAH DI BAWAH ASPRM 2009

Mana-mana orang yang melakukan kesalahan di bawah seksyen 16, 17, 18 dan 23 apabila
disabitkan boleh— 
(a) dipenjarakan selama tempoh tidak melebihi 20 tahun; dan 
(b) didenda tidak kurang daripada lima (5) kali ganda jumlah atau nilai suapan atau 
RM10,000, mengikut mana-mana yang lebih tinggi.

PENGIKTIRAFAN KEPADA PENJAWAT AWAM YANG MELAPORKAN PEMBERIAN ATAU
PENERIMAAN RASUAH

Sebagai galakan penjawat awam, Ketua Setiausaha Negara melalui Surat Pengiktirafan kepada
Penjawat Awam yang Melaporkan Pemberian atau Penerimaan Rasuah bertarikh 11 Mei 2011
memperuntukkan bahawa mana-mana penjawat awam yang melaporkan penawaran atau
pemberian rasuah boleh diberikan ganjaran berbentuk wang tunai sekiranya kes tersebut
membawa kepada sabitan oleh Mahkamah sehingga ke peringkat yang tiada lagi rayuan
boleh dibuat. Pelapor pemberian rasuah juga boleh : 

Contoh: Pegawai badan awam meluluskan kontrak kepada syarikat milik ahli keluarganya tanpa
melalui proses perolehan yang betul.

